
Dilynwch y llwybr nes i chi gyrraedd trac fferm. Trowch i’r 
chwith. Pan gyrhaeddwch y lôn, trowch i’r dde, gan ei ddilyn 
am tua 300m. Cymerwch y llwybr troed arwyddedig i’r 
chwith. Anwybyddwch lwybr sy’n croesi a pharhewch drwy 
fwlch yn y wal rhwng colofn lechi a boncyff hen goeden. 
Mae’r llwybr yn dilyn at Eglwys Llanllechid. Mae’r Llwybr yn 
parhau i'r ffordd ond, fel arall, ewch drwy giât ar y dde a 
cherddwch drwy’r fynwent, o amgylch yr eglwys, i weld y 
golygfa syfrdanol o’r mynyddoedd uwchben Bethesda a 
thomenni llechi glas Chwarel y Penrhyn. Dilynwch y llwybr 
sydd wedi’i leinio â choed yw i’'r ffordd. 

Ar ôl gadael yr eglwys, trowch i’r dde ac, wrth y gyffordd, 
cymerwch y fforch chwith, gan ddilyn y lôn gul rhwng y tai, 
ac yna trowch i’r chwith eto wrth Cae’r Groes, gan basio 
Canolfan Outreach a chanolfan Tan y Bwlch. Mae trac 
glaswelltog yn mynd â chi i ochr y bryn gyda golygfeydd 
panoramig dros Bethesda, mynyddoedd y Glyderau a 
Chwarel y Penrhyn. 

Ewch drwy’r giât, trowch i’r dde, ac ar y tir gwastad ger hen 
weithfeydd chwarel, ewch i’r chwith o dan y graig i gyrraedd 
giât mochyn i’r dde o gronfa ddŵr gaeedig. Dilynwch y 
llwybr clir, gan anwybyddu traciau llai i’r dde. Parhewch dros 
domen lechi fach. Pan fydd y llwybr yn diflannu mewn cae o 
gerrig, ewch tuag at y giât i’r chwith o adeiladau’r fferm. 

Cerddwch i lawr y dreif i’r ffordd a throi i’r chwith. Yn syth 
cyn y dafarn Y Sior, ewch i lawr risiau a dilyn y stryd, gan 
gadw’r tai ar eich chwith a’r maes chwarae ar eich dde. 
Ewch drwy giât i`r cae a dilyn y llwybr i’r chwith, gan ddod 
allan mewn maes parcio. Dilynwch fynedfa’r maes parcio a 
disgyn i Stryd Fawr Bethesda. 

O Borth Penrhyn dilynwch Lôn Las Ogwen at fainc a bwrdd 
dehongli Llwybr Llechi Eryri ar eich chwith. Ar ôl pasio’r 
stad ddiwydiannol ar y chwith, a mynd o dan bont ffordd 
fechan, trowch i’r dde a chroesi’r bont rydych newydd 
gerdded oddi tani. Dilynwch y llwybr am tua 800m, gan 
anwybyddu’r llwybr graean i’r dde sy’n arwain at Lwybr 
Arfordir Cymru. Trowch i'r dde drwy giât mochyn ac ewch 
ar y llwybr cul i’r briffordd. Croeswch hi, gan anwybyddu 
arwyddion Llwybr Arfordir Cymru eto. Croeswch ffordd 
arall a throwch i mewn i’r ffordd raean gyferbyn, gan basio 
rhes o dai ar eich ochr dde.  

Ewch drwy’r giât mochyn ar ddiwedd y lôn, gan ddilyn 
ymyl y cae nes i chi gyrraedd y ffens sy’n rhedeg yn 
gyfochrog â ffordd ddeuol yr A55. Trowch i’r chwith, a 
wedyn i’r dde i lôn goncrit, sy’n mynd o dan yr A55. 
Dilynwch y llwybr ar y chwith ar ôl y ffens diogelwch a 
chroesi’r afon ar Bont Sigledig (Shaky Bridge). 

Ewch i fyny lôn Melin Cochwillan, a throwch i’r dde ar hyd 
llwybr caregog i’r caeau. Ewch drwy’r caeau, gan 
anwybyddu’r trac carreg sy’n croesi ar onglau sgwâr, ac 
yna dilynwch silff laswelltog gan gadw’r wal ar eich ochr 
chwith. Ewch yn eich blaen drwy’r caeau, nawr gyda ffin y 
cae ar eich ochr dde. Pan fyddwch yn cyrraedd y lôn drol, 
trowch oddi ar Llwybr Gogledd Cymru a throi i’r dde 
drwy’r giât mochyn . Dilynwch y lôn lechi graean nes iddi 
droi i’r dde. Parhewch i ddilyn ffin y cae ar eich chwith nes 
i chi gyrraedd giât cae. Croeswch y cae i gyfeiriad saeth y 
llwybr troed, gan anelu at y goeden a’r afon drosodd i’r 
dde. Dilynwch lwybr clir ar hyd y ffens, gan gyrraedd yr A5 
yn y pen draw wrth Bont y Pandy (Halfway Bridge). 

Ar ôl croesi’r ffordd brysur, dilynwch y llwybr troed i’r 
chwith am tua 100m. Croeswch y ffordd eto a dilyn llwybr 
troed gyferbyn, wedi’i farcio Pandy Isaf. Dilynwch trac 
lydan gan fynd heibio dau fwthyn ar y dde. Ewch i’r chwith 
ar hyd y trac graean a chymryd y llwybr wedi ei farcio i’r 
chwith drwy’r coed. 

ARIANNU: Magnox; Cronfa CAE Parc Cenedlaethol Eryri; Sefydliad Foyle; Sefydliad Garfield Weston; Ymddiriedolaeth Oakdale; Sefydliad Cymunedol Cymru; 

HF Holidays; Horizon; First Hydro; Ymddiriedolaeth Laspen; Cyngor Tref Bethesda; Cyngor Tref Ffestiniog; Elusen Ogwen; Llechi Cymru; Menter Môn; PAVO; 

Ymddiriedolaeth Ninevah; Ymddiriedolaeth Gaynor Cemlyn-Jones; Mantell Gwynedd; Sefydliad Ashley; Rehau Plastics; Sefydliad Blakemore; Dŵr Cymru 

 

Mae Ymddiriedolaeth Llwybr Llechi Eryri yn Elusen Gofrestredig, Rhif 1182188. 

 

Chwith: Lôn Las Ogwen 
Canol: Neuadd Cochwillan 
Dde: Porth Penrhyn 


